                                   Жаңа Қазақстан педагогі қандай болуы керек ?
[bookmark: _GoBack]           Осы тақырыпта эссе жазу барысында,мұғалім кім, Жаңа Қазақстан педагогі   қандай болуы керек? деген сұрақ мені  біраз ойландырды. Шынымен де, мұғалім кім? Бүгінгі күндегі мұғалім қандай жан болуы тиіс?
          Мұғалім немесе білім беруші — болашақ ұрпақтарды қоғамдық өмірге тез әрі жеңіл қосылу үшін және сол қоғамның сол мақсаттарды орындайтын адамдарды қамтамасыз ету қабілетін арттыру үшін тәрбиелеу мен оқыту қажеттілігі себебінен әлемдегі ең кең тараған мамандықтардың бірі.Мұғалім – оқушылар үшін ойлау мен жүріс-тұрыс үлгісі болуы тиіс тұлға.Ұстаз балаларға білім беріп, солар үшін жанын салады.XIX ғасырдың екінші жартысының әйгілі жазушысы Лев Толстойдың ұстаз туралы мынадай сөзі бар: «Жақсы педагог-өзінің жұмысына деген сүйіспеншілігі мен шәкірттеріне деген сүйіспеншілікті біріктіретін адам».
        Заманауи мұғалімнің ақылдылығы,әдемі сөйлеуі және оқушыларына жеткізгісі келген ойын толық жеткізе білуі шарт.Ұстаз міндеті дана мемлекет басшысының тапсырмасына ұқсайды, сондықтан мұғалім естіген- көргенінің бәрін жадында сақтауы,өз ойын толық жеткізе білуі керек.Сонымен бірге  ол өзінің қадір-қасиетін бағалап,әділ болуы тиіс.Сонда  ғана оның адамгершілігі биік, бақыт шыңына шығады.
       Сонымен қатар  заман  талабына сай болуы керек, яғни заманауи білім, озық тәжірибе мен педогогиқалық шеберлік деңгейі жоғары болуы,педогогикалық зерттеу міндетіне лайықты зерттеу әдістерінің кешенің қалыптастыра білуі,теориялық зерттеулерді және тәжірибелік тестілеуді жүргізуге білікті болуы,өзі оқытатын білім беру ғылымының оқулықтары және оқу-әдістемелік құралдарды, электронды оқулықтарды жасап,пайдалана білуі, сабақ барысында заманауи ақпараттық технологияларды пайдалана білуі керек.
       Қазіргі мектеп мұғалімінің міндеттері қандай?
       Біріншіден, сабақта, қосымша сабақтарда және сонымен қатар сабақтан тыс жағдайларда қажетті кеңестер беруде оқушыларға білімнің бір көзі болып табылады.
       Екіншіден, заманауи мұғалім психолог болуы керек және оқушылар арасында өзара қарым-қатынас орната білуі, балалар тобында әлеуметтік-психологиялық механизмдерді қолдануды білуі керек.
      Үшіншіден, мектептің педагогикалық ұжымының мүшесі ретінде мектеп өмірін ұйымдастыруға тікелей қатысады, әртүрлі пән мұғалімдері мен сынып жетекшілерінің әдістемелік бірлестіктерінде жұмыс істейді, тапсырмаларды орындайды. Әрбір ұстаз ата-ана, жұртшылық алдында лекция оқып, әңгімелесетіндіктен, педагогикалық білімнің де насихатшысы.
       Насириддин Туси  «Ұстаздар тәрбиесі туралы» атты еңбегінде: «Мұғалім пікірталас жүргізе білуі, бұлтартпас деңгейде дәлелдеу, өз ойының дұрыстығына сену, сөзі мүлде таза, сөйлемдері де таза болуы, логикалық түрде көрсетілуі керек». Мұғалімнің сөзі ешқашан және еш жерде улы, дөрекі немесе қатал болуы мүмкін емес, сабақ барысында мұғалімнің өзін-өзі ұстамауы жұмысты бұзуы мүмкін.
       Мұғалімнің өз бетімен білім алуы және кәсіби дамуы оның педагогикалық іс-әрекетінің тиімділігін арттырудың қажетті шарттарының бірі болып табылады. Шығыс ойшылдары ұстаз оқыса ғана ұстаз болады, оқуды тоқтатса, ұстаздық өледі деп өте шынайы айтқан. Бұл жағдайды жасына, педагогикалық шеберлігіне, қандай сабақ беретініне қарамастан барлық мұғалімдер жақсы білуі керек.
       Қорыта айтқанда, қазіргі заман мұғалімі үнемі өз біліктілігін арттырып, жұмысының жоғары деңгейде табысқа жетуіне ықпал ететін тұлғалық қасиеттерін тәрбиелеп отыруы қажет. Педагогикалық іс-әрекет процесінде оқу-тәрбие процесін субъект-субъектілік қарым-қатынастар негізінде ұйымдастыру,көздеген мақсатты жүзеге асырумен қатар педагогикалық процесте орын алуы мүмкін жағымсыз сезімдер мен эмоционалдық күйзелістердің төмендеуін тудырады. 
        Қазіргі білім беру үрдісінде оқушылардың функционалдық сауаттылығын дамытуға бағдар алынған. Сондықтан әр ұстаз жан-жақты, әлеуметтік және кәсіби белсенді тұлға қалыптастыру үшін балалардың танымдық, коммуникативті және тұлғалық қасиеттерін дамытуға бағытталған оқытудың жаңа әдіс-тәсілдері мен түрлерін белсенді қолдануды талап етеді. 
      Әр адамның мақсаты бар, өскелең ұрпаққа бүгінгі күні тиімді білім беріп, оларды өз Отанның ұлдары мен қыздары бола алатындай етіп тәрбиелеу, ал бұл мақсаты орындауда мен жаңа әдістерді танып, жинақтауда еңбек ету ұстаздардың мойынында. 




